
Leeruitkoms:
Hierdie vrae behoort jou die vaardigheid te gee om by mense se motiewe (dit wat die gedrag
rig) uit te kom.

Selfstudie-opdrag:

Slaan die Skrifgedeeltes by elke vraag na en probeer bepaal wat die betekenis van die
spesifieke Skrifgedeelte is.




HOOFSTUK 2: DIE DINAMIEK VAN VERANDERING

INHOUDSOPGAWE

2.7 VRAE OOR HARTSVERANDERING
2.8 X-STRAALVRAE OM HARTSBEGEERTES TE IDENTIFISEER



2.7 VRAE OOR HARTSVERANDERING
Vervolgens word opsommenderwys na die oorsaak van menslike gedrag gekyk aan die hand
van enkele vrae daaroor:

(1) Wat is die algemeenste woorde wat die Bybel gebruik om te beskryf wat
verkeerd is met mense?

Dit wat met mense verkeerd is word in die Bybel meestal beskryf in terme van afgode en

begeertes of luste. Veral die woord "afgod" het nie meer in die moderne taalgebruik

betekenis nie. Afgode is vir die meeste mense beperk tot sigbare beelde. "Begeerte" of

veral "lus" word gereduseer tot seksuele begeerte. Hierdie is egter Bybelse terme wat

gebruik moet word om mense te help verstaan wat met hulle verkeerd is.

Mense draai weg van God af om afgode te dien en hulle luste te bevredig. In die Nuwe
Testament word dit wat verkeerd is met die mens beskryf as "begeertes van die vlees" of
"sondige begeertes" (Romeine 13:14; 1 Korintiérs 10:6; Efesiérs:1-3; Jakobus 1:14ev; 2
Petrus 1:4).

In die Ou Testament is daar al sprake van afgode van die hart (Esegiél 14: 1-5). Selfs
wanneer sigbare afgode bedoel word, gaan dit steeds oor harte wat weggekeer is van God
(Hosea 2; 6:7-7:16; Jesaja 44:6-23; 1 Samuel 15; 2 Konings 17; Deuteronomium
31:19-32:47). Daar is selfs gedeeltes waarin die hart beskryf word as dwaas en boos
(Prediker 9:3), sleg (Genesis 6:5), vol begeertes en leuens, onbesnede, hard, blind,
ensovoorts. In die Nuwe Testament word sondige begeertes gelykgestel met afgodery
(Kolossense 3:5; Efesiérs 5:5). Afgodery som alle soorte beheer oor mense se lewens op (1
Johannes 5:21).

(2) Waarom doen mense spesifieke sondes?

Spesifieke begeertes wat die hart oorheers, bring dorings of slegte vrugte voort in die mens
se lewe. Hierdie begeertes wat oorheers, weerspieél duidelik genoeg die rede vir slegte
vrugte in dade, woorde en emosies. Die verbinding tussen motiewe en vrugte word beskryf in
gedeeltes soos Galasiérs 5:16-6:10; Jakobus 1:13-16; en 3:14-4:12. In moderne taal (in
alledaagse omgangstaal sowel as in sielkundige teorie€) word hierdie sondige begeertes en
luste gemasker deur woorde soos: verwagtings, doel, behoeftes, wense, vereistes, dryfvere,
houdings, planne, ensovoorts.

(3) Wat is dan verkeerd daarmee om dinge te wil hé wat goed is?

Die slegte in begeertes 1é dikwels nie in wat ons wil hé nie, maar dat ons dit te graag wil hé.
Natuurlike begeertes (ook na die goeie) word dan begeertes wat my hart beheers. Die ideaal
is tog dat God my hart beheers en dat ek die Gewer van die gawes in alles sal begeer. Soms
is die begeerte self sleg soos om iemand dood te wil maak of te steel. Maar heel dikwels is
die begeerte goed en |é die kwaad in die feit dat die goeie begeerte my oorheers. Die
begeerte om jou daaglikse werk goed te doen, kan byvoorbeeld lei tot perfeksionisme en
werkolisme.

(4) Waarom sien mense nie hierdie verduideliking as die rede vir hulle probleem nie?

Die rede is dat ons begeertes ons mislei. Hulle bied hulleself immers as aanneemlik aan.
Natuurlike begeertes word in mooi papier toegedraai en maak dat ons blind is vir wat hulle
werklik is. Wie wil nie goeie gesondheid, finansiéle gemak, 'n sorgsame en liewe eggenoot,
goeie kinders, sukses in die werkplek, goeie ouers, lekker kos, beheer oor alle
omstandighede hé nie? Hierdie begeertes belowe die goeie - maar kan tot sonde en die
dood lei.



Sommige sondes word bewustelik gedoen met die volle besef van keuse (Psalm 19:14).
Ander sondes reflekteer die hart wat blind, verhard, verduister, kompulsief, instinktief en
dwaas is (Genesis 6:5; Psalm 19:13, Prediker 9:3; Jeremia 17:9; Efesiérs 4:17-22; 1
Timoteus 1:13; 2 Petrus 2:10-22).

Die groot vreugde in Bybelse berading is wanneer God jou gebruik om sy lig in iemand se
donker kamer aan te skakel sodat die begeertes blootgestel word (Esegiél 4:27; Klaagliedere
2:14; Jeremia 6:27).

(5) Het elke mens een "wortelsonde"?

Begeertes is gewoonlik in die meervoud in die Bybel. Die rede hiervoor is duidelik: die
sondige hart kan verskillende drange ontwikkel. Die menslike brein is 'n fabriek wat afgode
vervaardig. Dit is so dat een drang (begeerte) so dikwels na vore kom dat dit kan lyk na 'n
"wortelsonde". So byvoorbeeld kan vrees vir mense, of liefde vir geld, of ‘n drang na
goedkeuring, of liefde vir die kalklig, of begeerte na plesier die lewe van 'n persoon dikteer.
Alle mense het egter al die tipiese drange.

'n Verstaan van die diversiteit in menslike begeertes gee groot buigsaamheid en
indringingsvermoé in berading. Een begeerte, soos bv geldgierigheid, kan 'n klomp
verskillende sondes genereer soos 1 Timoteus 6:10 dit stel. Enige van die tien gebooie kan
oortree word deur 'n persoon wat geld liefhet en dien. Aan die ander kant kan 'n enkele
sonde groei uit verskeie begeertes. So byvoorbeeld kan seksuele sonde gedoen word om
baie redes: erotiese plesier, finansiéle voordeel, wraak op 'n eggenoot of ouer, vrees om nee
te sé vir iemand in 'n gesagsposisie, soeke na aanvaarding en goedkeuring, genot van mag
oor 'n ander persoon se seksuele reaksie, om sosiale status of loopbaanbevordering te
bekom, jammerte vir iemand, om verlosser te speel, vrees om 'n potensiéle maat te verloor,
ontsnapping van verveling, groepsdruk, enovoorts. Wyse beraders soek na spesifieke redes
en aanvaar nie dat alle mense dieselfde sondige dryfvere het nie, of dat mense altyd dinge
doen vir dieselfde redes nie. Die vlees is ongelooflik kreatief in kwaaddoen.

(6) Hoe kan jy 'n begeerte wat uit beheer is, herken?

Jy herken so 'n begeerte deur die dorings (slegte vrugte) wat dit oplewer. Menslike
motivering is nie 'n misterie waaroor mense hoef te spekuleer nie. Verkeerde begeertes
lewer slegte vrugte wat gesien, gehoor en gevoel kan word (Jakobus 1:15; 3:16). ‘n
Voorbeeld hiervan is die pa wat wil hé sy kind moet 'n Christen wees, en hy openbaar die
status van die begeerte (goed of sleg) deur liefdevolle gedrag (belangstelling, ondersteuning)
of liefdelose gedrag (manipulering, vrees, woede, wantroue). 'n Man wat wil hé sy vrou moet
hom ondersteun, openbaar die status van daardie begeerte (goed of sleg) deur in liefde haar
insette te vra of deur haar te manipuleer. Sigbare vrugte (gedrag) wys of God iemand se hart
regeer, en of 'n drang hom beheers.

(7) Is dit korrek om die hart te probeer peil terwyl die Bybel leer dat die hart vir
mense onverstaanbaar is en net deur God geken kan word (1 Sam 16:7; Jer 17:9)?

Net God kan iemand se hart (sy denke, motivering, planne) verklaar (Ps 139:23,24). Dat
iemand iets anders as God dien en najaag, is dwaasheid - daar is nie ‘n ander rede
daarvoor nie. Daar is geen terapeutiese tegniek wat iemand se hart kan verander nie. Maar
die Bybel leer ons op feitlik elke bladsy dat ons kan bepaal wat die hart regeer. Saul was
byvoorbeeld ongehoorsaam aan God omdat hy mense gevrees het en na hulle geluister het
(1 Samuel 15:24). Interpersoonlike konflik kom as gevolg van begeertes na sekuriteit en
aansien (Jakobus 4:1ev).



(8) Het "begeertes” en "luste" net op die liggaam betrekking: plesier van seks, kos
drank, rus, oefening en gesondheid?

Liggaamlike begeertes is kragtige meesters om tot sonde te lei. Maar begeertes van die hart

vir mag, menslike goedkeuring, sukses is 0ok meesters wat sonde veroorsaak.

Hartsbegeertes is dikwels meer subtiel as liggaamlike begeertes.

(9) Wat van vrese? Is hulle nie net so belangrik soos begeertes nie?

Vrees en begeerte is twee kante van dieselfde muntstuk. Vrees is dikwels 'n begeerte dat iets
nie sal gebeur nie. 'n Begeerte vir geld is moontlik 'n vrees vir armoede. 'n Begeerte vir
aanvaarding is dan 'n vrees vir verwerping. By sommige mense kan die vrees op die
voorgrond wees, en 'n wyse berader sal werk met dit wat die prominentste is. lemand wat in
armoede grootgeword het, mag Mammon dien as gevolg van vrees vir armoede. lemand wat
met die welvaart grootgeword het, mag diens aan Mammon lewer omdat hy altyd iets nuuts
wil hé.

(10) Het mense ooit teenstrydige motiewe?

Galasiérs 5:14 en verder sé inderdaad dat die ou natuur (vlees) teen die Gees begeer.
Mense het dikwels goeie en slegte begeertes wat teen mekaar werk. 'n Persoon wil
byvoorbeeld sy verhouding met iemand herstel, maar sy vrees vir verwerping werk daarteen.
Daar kan egter ook twee sondige begeertes wees wat met mekaar bots: iemand wil iets steel
maar die vrees dat sy vriende hom sal verwerp, weerhou hom daarvan. Mense gee dikwels
'n prioriteitsorde aan hulle begeertes. Die persoon sal dan kies om deur sy vriende aanvaar
te word eerder as om iets te steel.

(11) Hoe hou begeertes verband met begrippe soos sonde, sondige natuur, trots,
outonomie, ongeloof en selfgesentreerdheid?
Hierdie woorde is algemene terme wat die probleem van sonde opsom. Die voordeel om
begeertes wat 'n persoon beheer spesifiek te benoem, maak spesifieke berou en
verandering moontlik. Wanneer iemand in 'n verkeersknoop beland en woedend word, is dit
goed om te sé: ek weet dat hierdie woede sondig is. Maar dit help baie meer om te kan sé:
Ek het in my woede mense gevioek (met my woorde vermoor), want ek het 'n drang
(begeerte) om betyds te wees omdat ek vrees dat die persoon met wie ek ‘n afspraak het,
my gaan kritiseer of dat ek die transaksie gaan verloor. As die begeerte duidelik
geidentifiseer word, kan die sondeberou spesifiek wees.

Die Bybel praat op baie verskillende maniere oor sonde. Soms word sonde in algemene
terme genoem, byvoorbeeld die self (Lukas 9:23-26) of dwaasheid (Spreuke 9:13-18). Soms
word 'n spesifieke tema genoem soos byvoorbeeld selfverlossing (Fillipense 3), of liefde vir
geld (1 Timoteus 6). Soms word in die algemeen gepraat van sondige begeertes wat tot
sonde lei en ons moet dan self die spesifieke toepassing maak (Jakobus 1:14ev &
3:14-4:12).



ALGEMENE TERME VIR SONDE

Trots, selfgesentreerdheid,
onafhanklikheid, vlees,
ou natuur, dwaasheid, afgode

selfverhoging, beheer, vrees vir mense, fisiese selfverdediging, valse
gode, vertroue in mense, plesier of
gemak

Spesifieke, geindividualiseerde begeertes wat manifesteer in
temas en patrone

Fig. 9



(12) Konfronteer jy sonder meer 'n persoon oor sy sondige begeertes in berading?
Beraders konfronteer nie mense sonder meer nie. Die hart is nie so duidelik sigbaar nie,
alleen die vrugte, en daarom moet 'n berader stadig na die hart beweeg. Ervaring met mense
maak 'n berader wys en dan begin hy met vrae en luister wat deurdring na die hart. (Kyk na
die X-Straalvrae - 2.4.1.9)

Selfkennis kom wanneer iemand voor God staan (Hebreérs 4:12-13). Daarom gee God baie
beloftes sodat ons tot Hom sal nader en onsself leer ken: genade, barmhartigheid, die
Herder se sorg in 'n lewe van progressiewe heiligmaking (Hebreérs 4:14-16). God se Woord
bring lig vir mense (Psalm 119: 130).

Berou en geloof word kragtig in 'n persoon wat beide sy valse gode en sy uiterlike sonde
raaksien. Die patrone en temas van begeertes, drange en afgode van die hart buig nie
sonder meer voor 'n opregte belydenis nie. Probeer maar om in 'n oomblik klaar te speel met
trots, vrees vir mense, of die begeerte om jou wéreld te beheer. Hierdie groei en verandering
is 'n proses en word deur Jesus verduidelik in Lukas 9:23. Werklike groei vind plaas waar die
Heilige Gees in 'n persoon se lewe werk.

Die berader moet hard werk op beide vlakke: hart (Romeine 13:14) en gedrag (Romeine
13:12). Hy moet voortdurend bid om die gawe van onderskeiding en moet sy verstaan met
die beradene deel (Esegiél 3:17,26,27; Miga 3:8).

(13) Kan mens verander wat jy wil?

Ja, dit is juis die werk van die Heilige Gees wat die mens op 'n baie intieme wyse lei
(Galasiérs 5:16-25, veral vers 25; Romeine 6:16-18; 8:12-16; Psalm 23:3). Die Heilige Gees
openbaar aan ‘n mens dit waarop jou hart gerig is.

'n Persoon se natuurlike instinktiewe begeertes is nie noodwendig iets wat vervul moet word
nie. God belowe nérens dat Hy ons "felt needs" sal vervul nie. God wil dat Hy eerste sal
wees en ander begeertes ondergeskik sal wees aan Hom (Lukas 14:26-33). God nooi die
mens uit om sy begeertes na Hom te bring (Filippense 4:6). Hy is God en sal nie aan ons iets
slegs gee nie (Lukas 11:9-13). God weier om die instinktiewe drange wat mense oor hulle
laat heers te bevredig. Hierdie begeertes kan enigiets insluit, byvoorbeeld begeertes van die
liggaam soos gesondheid, klere, blyplek, water, kos, seksuele plesier, oefening, rus; en
begeertes van die denke soos geld, status, besittings, om liefgehé te word, sukses, waarde
te hé, mag, beter te wees as, selfregverdiging, huwelik, gesin, en nog baie meer.

God eis niks waarvoor Hy nie krag gee nie (Fillipense 2:12). Watter soort begeertes gee
God aan die hart wat aan Hom behoort? Kyk na Skrifgedeeltes soos Esegiél 36: 25-28;
Psalm 73:25-28; Jeremia 31:33ev; Psalm 42:1ev; Filippense 3:8,10; Lukas 11:9-13; Matteus
13:44ev; 6:32ev; 5:6; 2 Timoteus 2:22; Filippense 1:20; Kolossense 3:2; 1 Petrus 1:13-16.

2.8 X-STRAALVRAE OM HARTSBEGEERTES TE IDENTIFISEER

Die vrae is bedoel om 'n hulp te wees om die patrone in mense se motiverings te ontdek. Dit
kan help om te verstaan of God die persoon se eintlike God is, en watter afgode sy hart
beheers. Dit gaan oor funksionele gode wat denke, emosies, aksies, herinneringe en
verwagtings beheer. Hierdie funksionele gode staan direk teenoor die ware God wat 'n
persoon bely. Ongelowiges word heeltemal deur die afgode beheer. Ware gelowiges laat
hulle tydelik deur afgode verlei en van koers aftrek.

Die X-straalvrae probeer bepaal waarom mense sekere vrugte dra. Mense praat nie soseer
oor die waarom nie, maar eerder oor die wat. Die bedoeling is om die Bybel so te gebruik



dat dit self deurdring na die motiewe wat onder bepaalde gedrag Ié.

Vrae kan direk gevra word, maar soms is dit beter om net eenvoudig te luister en waar te
neem watter dorings in 'n persoon se lewe sy hart ontbloot.

Indien 'n hart verander moet word, en die kennis van die Here moet groei, en die
dubbelslagtigheid van die sondige hart enkelvoudigheid moet word wat net Christus wil
verheerlik, moet die berader saam met die beradene dit wat 'n persoon se hart dryf, reg
verstaan.

Elke vraag gaan oor: Wie God is in iemand se lewe? Die vrae kom eenvoudig van
werkwoorde wat die mens se verhouding met God beskryf: liefhé, vertrou, vrees, hoop, soek,
gehoorsaam, ensovoorts. Dieselfde vraag kan op verskillende maniere gevra word want
mense en situasies is in elke geval uniek en verskil van mekaar..

'n Bybelse berader maak nie te gou konklusies nie, maar werk hard en eerlik om saam met
die persoon die funksionele gode in sy lewe te verstaan.

Vrae wat gevra kan word, is byvoorbeeld:

(1) Wat wil jy hé? Wat begeer jy? Watter begeertes gehoorsaam jy?
Galasiérs 5:16-25, Efesiérs 2:1-5; 4:17-24; 1 Petrus 1:13-16; 2:11, 4:1-3; 2 Petrus
1:3-4; Jakobus 1:12-18; 4:1-10; Spreuke 10:3,28; 11:6; Psalm 73:23-28.

(2) Waarvoor mik jy? Wat is jou doelwitte en verwagtings?
Matteus 6:31-33; 2 Timoteus 2:22; Jeremia 10:10-14.

(3) Waarop vestig jy jou hoop?
1 Petrus 1:13-16; 1 Timoteus 6:17-19.

(4) Wat vrees jy? Wat wil jy nie hé nie? Waaroor is jy bekommerd?
Matteus 6:25-32; 13:22; 1 Samuel 15:24

(5) Wat wil jy doen?
Rut 1:16-18; Josua 24:14-18; Psalm 40:9; Psalm 101

(6) Wat dink jy het jy nodig?
Wat is jou behoeftes?
Mattheus 6:8-15; 6:25-32

(7) Wat wil jy met jou planne, agendas, strategieé en intensies bereik?
Jeremia 6:13; 22:17; Eseqiél 34:1-2

(8) Wat laat jou "tick"?
Om watter son draai jou planeet?
Wat lig jou op?
Wat is die bron van jou lewe?
Jesaja 1:28-30; 50:10; Jeremia 2:10-13; Matteus 4:4, 5:6; Johannes 4:32-34,
6:25-69.



(9)

(10)

(11)

(12)

(13)

(14)

(15)

(16)

(17)

(18)

(19)

(20)

(21)

Waar vind jy veiligheid, beskerming, ontsnapping of sekuriteit?
Psalm 23, 27, 31, en omtrent %/, van die res van die Psalms.

Wie of wat vertrou jy?
Spreuke 3:5, 11:28, 12:15; Jeremia 12:2; 17:5-8; Habakuk 2:18-20; Sefanja 3:1,12

Wie se optrede tel vir jou?
Op wie se skouers rus jou lewe?
Fillipense 1:6; 2:13; 3:1-11; 4:13; Psalm 49:13-14

Wie moet jy plesier?

Wie se opinie weeg die swaarste?

Wie se goedkeuring soek jy en wie se verwerping vrees jy?
Met wie se waardes meet jy jou?

In wie se o€ lewe jy?

Spreuke 1:7; 9:10; 29:25; 1 Korintiérs 4:3-5, 2 Korintiérs 10:18;

Wat het jy lief? Wat haat jy?
Mattheus 22:37-39; 2 Timoteus 3:2-4; Lukas 16:13-15.

Wie is jou rolmodelle? Watter tipe persoon dink jy moet jy wees of wil jy wees?
Romeine 8:29; 1 Korintiérs 11:1; Efesiérs 4:24; Kolossense 3:10; 2 Timoteus 3:10

Wat sal jy op jou sterfbed sé het jou lewe die moeite werd gemaak? Wat maak
regtig saak? Wat gee betekenis aan jou lewe?
Prediker 2:1-11; 12:13-14; 2 Timoteus 4:6-8

Hoe definieer jy sukses of mislukking in enige spesifieke situasie?
1 Korintiérs 9:24-27

Wat sal jou ryk en voorspoedig laat voel? Wat sal jou gelukkig maak?
Spreuke 3:13-18; 8:10-11,17-21; Matteus 6:19-21.

Wat sal jou die grootste plesier verskaf? En die grootste pyn en
ongelukkigheid?
Matteus 5:3-11; Psalm 1; 35; Jeremia 17:7; Lukas 6: 27-42.

Wie se oorwinning en sukses sal jou lewe gelukkig maak? Hoe definieer jy
oorwinning en sukses?
Romeine 8:37-39; Openbaring 2:7; Psalm 96-99.

Wat sien jy as jou regte? Waarop kan jy aanspraak maak?

1 Korintiérs 9; Romeine 5:6-10.

In watter situasies voel jy onder druk of gespanne of ontspanne? As jy
gespanne is, waarna sal jy jou wend? Waaraan dink jy? Wat is jou
ontsnaproetes? Waarvan wil jy ontsnap?

Psalms



(22)

(23)

(24)

(25)

(26)

(27)

(28)

(29)

(30)

(31)

(32)

Wat wil jy uit die lewe kry? Watter soort betaling wil jy kry uit die dinge wat jy
doen? Wat kry jy daaruit om dit te doen?
Spreuke 3:13-18.

Waarvoor bid jy?
Jakobus 4:3.

Waaraan dink jy die meeste? Wat oorheers jou gedagtes? Waarheen dwaal
jou gedagtes onwillekeurig in die oggend as jy wakker geword het? Wat is jou
gedagtestruktuur?

Kolossense 3:1-5; Fillipense 3:19; Romeine 8:5-16.

Waaroor praat jy die meeste? Wat is vir jou belangrik?
Lukas 6:45; Spreuke 10:19.

Hoe gebruik jy jou tyd? Wat is jou prioriteite?
Spreuke 1:16; 10:4, 23:19-21; 24:33; Jeremia 2:25

Wat is jou tipiese fantasieé - positief en negatief? Dagdrome? Waaroor gaan
jou nagtelike drome gewoonlik?

Watter oortuigings het jy oor die lewe, God, jouself, ander? Hoe sien jy die
wéreld? Wat is jou paradigma waarvolgens jy dinge sien? Wat is jou waardes?

Wat is die afgode of valse gode in jou lewe? Waarop plaas jy jou vertroue?
Wie is die verlosser, regter, beheerder van jou wéreld? Wie dien jy? Watter
stem beheer jou?

Esegiél 14:1-8; Kolossense 3:5; Efesiérs 5:5; 1 Johannes 5:21; Jeremia 17:5;
Jakobus 4:11-12.

Hoe lewe jy vir jouself?
Lukas 9:23-25.

Waar sé jy implisiet: "As daar maar net ...” (om te behou wat jy het, vermy wat
jy nie wil hé nie en kry wat jy wil hé)?
1 Konings 21:1-7; Hebreérs 11:25; Fillipense 3:4-11.

Wat voel instinktief reg vir jou? Wat is jou opinies oor dinge wat jy dink waar
is? Wat dryf of motiveer jou instinktief?
Rigters 21:25; Spreuke 14:12; Jesaja 53:6; Fillipense 3:19; Romeine 16:18.

